
Nd. 416. Frumvarp til laga f199. mál]
um breyting á lögum nr. 115 19. nóv. 1936, um þingsköp Alþingis.

Flm.: Gils Guðmundsson.

1. gr.
A eftir 31. gr. laganna (sbr. lög nr. 54 1972) bætist ný grein, svo hljóðandi:
Fyrir 15. mars ár hvert skal utanríkisráðherra leggja fyrir sameinað Alþingi

skýrslu um utanríkismál. Skal umræða um skýrsluna fara fram innan tveggja vikna.
Verði ákveðið að útvarpa umræðu eða hluta umræðu um skýrsluna, gilda þar

um almenn ákvæði um útvarpsumræður. sbr. S3. gr. þingskapa.

2. gr.
Lög þessi öðlast þegar gildi.

Greinargerð.
Skýrsla um utanríkismál var í fyrsta sinn flutt á Alþingi 24. febrúar 1969. Það

var Emil Jónsson, þáverandi utanríkisráðherra, sem flutti skýrsluna, og varð þar
með við tilmælum okkar alþýðubandalagsmanna um að almennar umræður um
utanríkismál færu fram á Alþingi á grundvelli slíkrar skýrslugerðar. Emil Jónsson
komst svo að orði í upphafi máls síns: "Þess hefur verið óskað, að gefin væri hér
skýrsla um utanríkismál og að umræður um þau færu hér fram. Ég tel þessa ósk
eðlilega og sjálfsagt að verða við henni. Slíkar umræður fara víða fram á þjóð-
þingum og þykja sjálfsagðar. Utanríkismálin erl! ekkert feimnismál."

Allt frá 1969 hefur utanríkisráðberra árlega lagt fram skýrslu um utanríkis-
mál, sem síðan hefur verið tekin til umræðu it Alþingi, með einni undantekningu.
Hins vegar er hvorki í þingsköpum né öðrum lögum ákvæði um það að svo skuli
gert. Er það því algerlega undir utanríkisráðherra komið, hvort hann leggur fram
slíka skýrslu og hvenær hann gerir það. Nú þykist ég þess raunar fullviss, að
núverandi utanríkisráðherra mun halda þeirri reglu, sem hann hefur fylgt alla ráð-
herratíð sína, að gefa Alþingi skýrslu um utanríkismál. En ráðherrar koma og fara,
og engin trygging er fyrir því að utanríkisráðherrar í framtíðinni gefi slíka skýrslu,
nema því aðeins að það verði bundið í lögum, eins og flm. telur eðlilegt að gera.

Þá skiptir það og verulegu máli, hvenær á þingtíma skýrsla um utanríkismál
er lögð fram og rædd. Síðustu árin hefur það átt sér stað hvað eftir annað, að
skýrslan hefur ekki komið fram fyrr en undir þinglok, þegar mjög mikið var að
tera, eins og jafnan vill verða á síðustu starfsdögum þingsins. Af þeim sökum
hefur tími til umræðna verið óþarflega og óeðlilega naumur og umræður um þennan
mikilvæga málaflokk fallið mjög í skugga þingslitanna.

Arið 1973 fóru umræður nm skýrslu utanríkisráðherra fram 16. apríl, en þing-
lausnir voru 18. apríl.

Arið 1974 var skýrslan liigð fram í lok þings, og þá gafst ekkert tóm til að
ræða hana.

Arið 1975 fóru umræður um skýrsluna fram 13. maí, en þinglausnir voru 16. maÍ.
Að fenginni sjö ára reynslu tel ég rétt að ákveða í þingsköpum að utanríkis-

ráðherra skuli ár hvert leggja fram skriflega skýrslu um utanríkismál og að fram
fari umræður um hana. Þá tel ég og nauðsynlegt að festa það í lög, hvenær skýrslan
skuli lögð fram og rædd í síðasta lagi. Ég hef komist að þeirri niðurstöðu að mars-
mánuður sé að jafnaði heppilegur tími til umræðna um utanríkismál. Þá er svo
langt um liðið frá áramótum, að skýrsla um næsta ár á undan á að geta legið fyrir.
Í marsmánuði er sjaldan mjög mikið annríki á Alþingi. Þá ætti umræða um utan-
ríkismál að geta skipað þann sess sem eðlilegur verður að teljast.

Ekki tel ég nauðsynlegt að bundið verði í lögum hver skuli vera meginviðfangs-
efni skýrslu um utanríkismál. Um það hefur þegar myndast venja, sem eðli máls
samkvæmt verður vafalaust fylgt framvegis: ráðherra rekur í stórum dráttum þróun
alþjóðamála. eins og þau horfa við frá hans sjónarmiði, gerir grein fyrir helstu
þáttum í samskiptum Íslands við aðrar þjóðir og starfi íslenskra fulltrúa á vettvangi
fjölþjóðlegra og alþjóðlegra stofnana, sem Ísland it aðild að. Þyki þeirri nefnd, sem
fær frv. mitt til athugunar, ástæða til að lögfesta hver vera skuli meginatriði
skýrslunnar, hefur flm. ekkert við það að athuga.


